З А П И С Н И К

од педесет и првата седница  на Советот на Општина Богданци

одржана на 07.10.2020 година  
Седницата се одржа во 14.00 часот во просториите на Домот на културата „Бранд Петрушев“-Богданци. 
 На седницата присуствуваа 11 (единаесет) члена на Советот на Општина Богданци од вкупно 11 (единаесет) и тоа: Елена Шутарова, Емилија Минева, Снежана Енџекчева, Пандорка Ампова, Александар Семенпеев, Ангелина Арнаудова Каракабаков, Ѓорѓе Костадинчев, Ристо Киров, Ристо Ичков. Даница Ивковиќ  и Митко Ѓаваталиев пристигнаа во текот на излагањето по првата точка од дневниот ред. 
За записничар на седницата беше одредена Венера Зелева.
Претседателот на Советот откако констатира дека има кворум за работа и одлучување на Советот ја отвори седницата и отвори дискусија по записникот од 50-та седница.  Бидејќи немаше забелешки по записникот се премина на усвојување. Записникот од 50-та седница се усвои со 9 (девет) гласа „За“.
Претседателот за работа на седницата го предложи следниот 

ДНЕВЕН РЕД
1. Разгледување на Извештај за материјалното и финансиското работење на ЈП „Комунална чистота“-Богданци за периодот од 01.01.2020-31.03.2020 година;
2. Разгледување на Извештај за материјалното и финансиското работење на ЈП „Комунална чистота“-Богданци за периодот од 01.01.2020-30.06.2020 година;
3. Разгледување на Статутарна одлука за измена и дополнување на Статутот на ЈОУ Дом на културата „Бранд Петрушев“-Богданци;
4. Предлог-Измени и дополнувања (ребаланс) на Буџетот на Општина Богданци за 2020 година.
5. Предлог-Одлука за привремено мирување на обврските од член 3 од Договорот за утврдување  и плаќање на надоместок за уредување на градежно земјиште УПI број 11-39 од 10.08.2020 година;
6. Советнички прашања.
Материјалите по предложениот Дневен ред  беа доставени со Решението за свикување на седница и по електронски пат. 
Потоа отвори дискусија по предложениот дневен ред. 
Бидејќи никој не се јави за збор се  премина на усвојување. Дневниот ред беше усвоен со 9 (девет) гласа „За“.
Се премина на работа по усвоениот дневен ред.

Точка 1. Разгледување на Извештај за материјалното и финансиското работење на ЈП „Комунална чистота“-Богданци за периодот од 01.01.2020-31.03.2020 година
Претседателот отвори дискусија по предложениот Извештај за материјалното и финансиското работење на ЈП „Комунална чистота“-Богданци за периодот од 01.01.2020-31.03.2020 година и најпрво му даде збор  на Зоран Чавдаров од ЈП „Комунална чистота“-Богданци да  го образложи извештајот. Зоран Чавдаров рече бидејќи се работи за извештајот за првиот и вториот квартал кој претставува кумулативен извештај и во вториот е опфатен и првиот квартал и затоа ќе детално ги образложи  и двата извештаи заедно. 
Дискусија по ова извештаите имаа советниците Емилија Минева која праша за неколку ставки во извештајот и тоа за договор на дело колку лица имаа ангажирано, колку мобилни телефони има службени, за приходите и расходите од градежната група и колку возила има претпријатието кое се регистрираат. Ристо Ичков праша за приходи од капела и ладилник, за трошоците за фиксен телефон и електрична енергија и обврски по адвокат. Ристо Киров укажа на тоа дека трошоците на претпријатието се поголеми од добивката. На прашањата одговор даде Зоран Чавдаров.
Бидејќи никој друг не се јави за збор се премина на гласање по Извештајот за материјалното и финансиското работење на ЈП „Комунална чистота“-Богданци за периодот од 01.01.2020-31.03.2020 година. Извештајот се усвои  со  7 (седум) гласа „За“, 3 (три) гласа „Против“ (Ристо Ичков, Емилија Минева и Снежана Енџекчева) и 1 (еден) глас „Воздржан“ (Ристо Киров).
Точка 2. Разгледување на Извештај за материјалното и финансиското работење на ЈП „Комунална чистота“-Богданци за периодот од 01.01.2020-30.06.2020 година
Претседателот отвори дискусија по Извештај за материјалното и финансиското работење на ЈП „Комунална чистота“-Богданци за периодот од 01.01.2020-30.06.2020 година, а образложение беше дадено во претходната точка.
 Бидејќи никој не се јави за збор се премина на гласање по Извештајот за материјалното и финансиското работење на ЈП „Комунална чистота“-Богданци за периодот од 01.01.2020-30.06.2020 година. Извештајот се усвои  со  7 (седум) гласа „За“, 3 (три) гласа „Против“ (Ристо Ичков, Емилија Минева и Снежана Енџекчева) и 1 (еден) глас „Воздржан“ (Ристо Киров).
Точка 3. Разгледување на Статутарна одлука за измена и дополнување на Статутот на ЈОУ Дом на културата „Бранд Петрушев“-Богданци
Претседателот отвори дискусија по предложената Статутарна одлука за измена и дополнување на Статутот на ЈОУ Дом на културата „Бранд Петрушев“-Богданци и најпрво му даде збор  на Трајче Тодоровски од ЈОУДК „Бранд Петрушев“-Богданци кој ја образложи статутарната одлука.
Дискусија по оваа точка имаше Ристо Ичков кој праша дали за измените се имаат консултирано се некој друг, бидејќи смета дека домот на културата не може да склучува договорни услуги затоа што е јавна установа, на што беше одговорено дека се е во согласност со Законот и се консултирале со други институции.
Бидејќи се никој друг не се јави за збор се премина на гласање по Статутарна одлука за измена и дополнување на Статутот на ЈОУ Дом на културата „Бранд Петрушев“-Богданци. 
 Одлука за давање согласност на Статутарната одлука се донесе со 11  (единаесет) гласа „За“. 
Точка 4. Предлог-Измени и дополнувања (ребаланс) на Буџетот на Општина Богданци за 2020 година
Претседателот отвори дискусија по предложените измени и дополнувања на Буџетот на Општина Богданци за 2020 година и најпрво и даде збор на Симона Савиќ од општинската администрација која даде детално образложение по програмите на буџетот.  

Дискусија по оваа точка имаа Снежана Енџекчева која праша што е набавено од друг медицински материјал, Емилија Минева праша колку чини пресметката за кровот во ООУ „Петар Мусев“-Богданци. На оваа одговор даде Симона Савиќ. Исто така Градоначалникот ги извести советниците дека се прави нов проект за кровот во ООУ „Петар Мусев“-Богданци, пресметката од стариот проект изнесува околу 9,5 милиони денари и затоа се планира средствата од вишокот од дотациите да се искористат за дел од санација на кровот. Се очекува во краток рок МОН да објави оглас за проекти, па ќе се аплицира на истиот. Во меѓувреме кровот е премачкан со некоја течност за заштита од влага. Ристо Ичков праша дали советниците кои што посетуваа обука во проектот за општинските совети ги следува дневници за деновите на обука бидејќи имале сознание дека ги следувало, па доколку е така сакаат тие да се испланираат да се исплатат, а потоа советниците сакаат да ги донираат истите. Од страна на Симона Савиќ беше укажано на тоа дека согласно Законот за извршување на буџет за 2020 година не е предвидено исплата на дневници за патување во земјава. Градоначалникот рече дека до сега општина Богданци нема исплатено дневници на никој од вработените и Градоначалникот за службено патување во земјата и смета дека така и треба да остане, бидејќи не се предвидени и средства за таа намена, затоа што не се опфатени со законот за оваа година. Ристо Ичков не се сложува со тоа иако искуството е такво, но сепак ако им следуваат тие сакаат да ги донираат истите да остават белег од Советот на општината. Александар Семенпеев рече дека цела дискусија отиде во погрешен правен, целта на советниците била тие средства да се донираат. Елена Шутарова  изрази благодарност до советниците кои учествувале во обуките и смета дека ако истите не учествуваа во обуките немаше да се одобрат средства за проектот и затоа доколку законски им следуваат дневници ја подржува иницијативата од советниците и тоа е нивно граѓанско право да ги бараат истите. Градоначалникот на ова одговори дека не смета дека треба благодарност за тоа што учествувале советниците на обуката туку тоа е обврска која што советниците ја прифатиле пред граѓаните дека ќе работата во интерес на граѓаните од општината.

Бидејќи немаше повеќе дискусија се премина на гласање по  Измените и дополнувањата (ребаланс) на Буџетот на Општина Богданци за 2020 година. Ребалансот се усвои со 8 (осум) гласа „За“ и 3 (три) гласа „Воздржан“ (Ристо Ичков, Емилија Минева и Снежана Енџекчева).
Точка 5. Предлог-Одлука за привремено мирување на обврските од член 3 од Договорот за утврдување  и плаќање на надоместок за уредување на градежно земјиште УПI број 11-39 од 10.08.2020 година
Претседателот отвори дискусија по Одлуката за привремено мирување на обврските од член 3 од Договорот за утврдување  и плаќање на надоместок за уредување на градежно земјиште УПI број 11-39 од 10.08.2020 година и најпрво му даде збор на Градоначалникот кој даде образложение по одлуката и тоа дека со истата се планира подместување на две рати за плаќање на комуналии за изградба на парк на ветерни електрани. 
Бидејќи немаше дискусија по оваа точка се премина на гласање по предложената одлука. Одлуката за привремено мирување на обврските од член 3 од Договорот за утврдување  и плаќање на надоместок за уредување на градежно земјиште УПI број 11-39 од 10.08.2020 година се донесе со 10 (десет) гласа „За“. Митко Ѓаваталиев беше отсутен во моментот на гласање.

Точка 6.  Советнички прашања
Претседателот ги извести советниците дека имаат право на по две прашања.

Најпрво збор зеде Градоначалникот кој даде одговор на прашањата од претходната седница. На прашањата од советникот Ристо Киров во врска со депонијата одговори дека е носено електрична енергија до депонијата и  треба да се постават камери и да се огради целата депонија. Во врска со чистењето на реката Луда Мара рече дека колекторот е ставен веќе во функција и затоа беше потребно да се исчисти коритото на реката, но отсега па натаму смета дека тоа ќе се прави поретко бидејќи нема да истекуваат веќе фекалии во истата.  На прашањето праша што се планира со депонијата бидејќи многу често се пали и има реакции од граѓаните, дали се планира да се преземе нешто. Второ прашање праша дали е потребно толку често чистење на речното корито на реката Луда Мара бидејќи повторно се чистела и дали е ставен во употреба колекторот. На прашањето на Емилија Минева дали има чувар депонијата беше одговорено дека нема, а Емилија Минева дополнително праша во извештајот имале средства за обезбедување па на што се однесувало тоа. Градоначалникот одговори дека тие средства се за обезбедување на пазарот. Во врска со прашањата на Елена Шутарова за вакцинација на децата во Богданци, рече дека се правата напори за што разговарано е со Директорот а запознаен е и Министерот за здравство. За недостатокот на дрвја на плацот на Македонски шуми, Градоначалникот  ги извести советниците дека е реагирано до надлежните.
Потоа се премина на нови прашања.

Ристо Киров апелираше до општината ако може да се набават клупи за седење пред банките во Богданци бидејќи се прави многу гужва а има многу стари лица.

Градоначалникот рече дека не е тоа голема инвестиција и ќе се потрудат да излезат во пресрет на граѓаните.

Митко Ѓаваталиев праша дали Градоначалникот има некои информации во врска со испуштањето од работа од казината и од другите фирми, многу луѓе остануваат без работа.

Градоначалникот одговори дека навистина е тешка состојбата и се разговара со работодавците да може да се искористат максимално мерките од Владата со цел да се задржат поголем број на работни места.

Снежана Енџекчева праша дали може средствата од програмата за социјална заштита што се наменети за ранлива категорија на деца од образовните институции да се наменат за набавка на таблети за децата за кои е потребно за следење на наставата. 
Градоначалникот рече дека може и затоа е разговарано, се чека да се комплетираат информациите од училиштето и ќе се обезбеди за сите ученици кои имаат потреба и таблет и интернет.

Бидејќи никој  друг не се јави за збор, беше исцрпен дневниот ред  и претседателот ја затвори седницата.
Бр. 08 –1385/1


     
                                           Претседател 

07.10.2020 год.

        

  
           на Советот на Општина Богданци

Богданци





                            Елена Шутарова

